
CAP. XXVIII.

1 19

sedüttû u l’ha ditu quandu u l’ea ancun vivu: doppu trei giurni resciüscitiò.

64 Cumanda dunque che segge custudìu u sepulcru
scin a u tersu giurnu, perchè per caxu nu vegnan i so
discepuli a arobâlu e diggan a u populu: u l’è resciüscitòu dâ morte; e l'ürtimu ingannu u sâ pezu che u
primmu.

65 Pilatu u g’ha ditu: eì a guardia, andæ, custudîlu
cumme stimæ.

66 E quelli sun andæti, e han assegüòu u sepulcru
sigillandu a pria, insemme a ê guardie.





CAP. XXVIII.
ESSENDU zà avansâ a neutte du sabbu, a u spuntâ
du primmu giurnu da settimanha, Maria Maddalena e l’âtra Maria sun andæte a vedde u sepulcru.

2 E eccu l’è stætu ün gran terremotu ; perchè
l’angëu du Segnû u l’è disceizu da u sê, e accustanduse
u l’ha vurtòu a pria, e u ghe stava assettòu addossu.

3 A so faccia a l’ea cumme ün lampu, e u so vestimentu cumme a neive.

4 E per puia de lê ê guardie se sun spaventæ, e sun
restæ cumme morte.

